
Dydd Gŵyl Dewi a thu hwnt —  
Pecyn rhanddeiliaid a phartneriaid.

wales.com

Arddangos  
Cymru i’r byd.



Ni fu gwneud pethau da  
erioed yn bwysicach.  
Mae pobl ledled y byd yn 
dyheu am ffyrdd gwell a mwy 
cynaliadwy o fyw, gweithio, 
teithio, dysgu a masnachu.

Gwlad, Gwlad.

Yng Nghymru, rydym wedi wynebu llawer o heriau yn 
ddiweddar sydd wedi ein hatgoffa o’r pethau sy’n annwyl i ni — 
ein gilydd, ein bro a’n byd.

Rydyn ni’n troi at y dyfodol gydag  
awch o’r newydd i wneud pethau da.   
Dros y bobl, y cymunedau,  
a’r tir sy’n ein cynnal.  
I ddathlu’r gorau sydd gan Gymru i’w gynnig,
ym myd busnes, masnach, teithio, astudio,  
gwaith a bywyd, ac i’w rannu â’r byd.

Eu dyheadau nhw  
yw ein dyheadau ni.





Dydd Gŵyl Dewi 2021.

Bydd Dydd Gŵyl Dewi ychydig yn wahanol eleni.
Ni fyddwn yn gallu dod at ein gilydd yn yr un ffordd.

Dros benwythnos Gŵyl Ddewi, byddwn yn arddangos y gorau  
o Gymru i’r byd ar draws y cyfryngau cymdeithasol fel rhan  
o ŵyl ddigidol. Byddwn yn adrodd straeon y bobl, y diwylliant,
y busnesau a’r cymunedau sy’n gwneud ein gwlad mor arbennig.

Ac wrth i ni ddymuno Dydd Gŵyl Dewi hapus iawn i bawb, 
byddwn yn gwahodd eraill o gwmpas y byd i ddathlu gyda ni.  
I ddarganfod, a chael eu hysbrydoli, gan y pethau da —  
bach a mawr — sydd gan Gymru i’w rhannu â’r byd. 

Bydd byrddau cinio Gŵyl Ddewi’n llawer llai.
Ni fydd Eisteddfodau’n llenwi clybiau na neuaddau ledled y byd.
Bydd angen aros ychydig yn hirach i daro bargeinion ar deithiau masnach, o Berlin neu Efrog Newydd.

Ond ni fydd hyn yn ein hatal rhag dathlu ein diwrnod cenedlaethol.
Yn wir, ni fu neges Dewi Sant — i wneud y pethau bychain — erioed yn bwysicach.

Arddangos  

Cymru i’r byd.

Send message

croesocymru 16m

 Beth sy’n digwydd?



Ffilm Dydd Gŵyl Dewi  
a phecyn cynnwys.
Bydd ein ffilm Dydd Gŵyl Dewi yn neges  
ysbrydoledig o Gymru i’r byd.

Gwlad, Gwlad:
ein digwyddiad digidol.
Dros benwythnos Gŵyl Ddewi, byddwn yn cynnal ein 
digwyddiad digidol mwyaf erioed ar draws sianeli cyfryngau 
cymdeithasol. Byddwn yn gweithio gyda’n partneriaid a’r 
gymuned ddigidol o Gymry sydd ar wasgar ym mhob cwr  
o’r blaned i amlygu Cymru i’r byd.

Beth sy’n digwydd?

Rydyn ni’n arddangos Cymru ar ei gorau ac yn dod â geiriau  
Dewi Sant yn fyw drwy ddangos y pethau da — bach a mawr —  
rydyn ni’n eu gwneud — dros ein gilydd, ein bro a’r byd.

Bydd pecyn cymorth o fideos byrion a delweddau mewn sawl  
fformat ac iaith ar gael i bartneriaid, rhanddeiliaid a Chymry  
ar wasgar dros y byd eu rhannu ar draws sianeli cymdeithasol.

Bydd y digwyddiad 72 awr yn cynnwys cymysgedd eclectig o gynnwys,  
storïau a pherfformiadau byw. Y cyfan yn arddangos y pethau da rydyn  
ni’n eu gwneud fel cenedl — dros ein gilydd, ein cymunedau, ein bro, a’r byd.

Bydd yn dwyn ynghyd y llu o ddigwyddiadau o dan un faner.  
Bydd rhywbeth i ysbrydoli pawb.
Ac rydyn ni am i chi gymryd rhan.

Gyda’n gilydd, gallwn wneud Dydd Gŵyl Dewi yn un cofiadwy.

Cymerwch ran.



Sut allwch chi gymryd rhan?

Nawr

 Dewch yn bartner rhannu cynnwys swyddogol.
 Rydyn ni’n bwriadu creu’r arddangosfa fwyaf erioed o Gymru, a’i darlledu  
 ar @walesdotcom ac ar gannoedd o sianeli cyfryngau cymdeithasol.  
 I wneud hyn, mae arnom angen partneriaid i ddod yn gyfranwyr  
 cynnwys byw — gan fanteisio ar ein dilynwyr i gyd ar draws Facebook,  
 Twitter, Instagram, LinkedIn a YouTube i ysbrydoli eraill ledled y byd. 

 Dywedwch wrthym am unrhyw weithgareddau Dydd Gŵyl Dewi yr ydych  
 chi wedi’u trefnu — o ddigwyddiadau i gynnwys — fel y gallwn eu rhannu.

 Anfonwch eich fideo atom — Beth ydych chi’n ei garu am Gymru?  
 Beth sy’n eich ysbrydoli am y genedl a’r bobl? 
 Byddwn yn creu fideo dathlu sy’n cynnwys Cymry ar wasgar.

 Cyfleu Cymru i’r byd.
 O hafan Google, i sgriniau enfawr ar draws y byd, rydym am i bartneriaid  
 ein helpu i nodi ein diwrnod cenedlaethol ledled y byd. Boed hynny drwy  
 oleuo tirnod yn goch, neu ddefnyddio eich cysylltiadau i gyflwyno Cymru  
 i gynulleidfaoedd newydd.
 
 Cymerwch ran — 
 Cysylltu â ni ymholiadau.cymru@llyw.cymru

Ar benwythnos Gŵyl Ddewi (27 Chwefror–1 Mawrth)

 Ymlaciwch a mwynhewch.
 Eisteddwch yn gysurus gyda’ch gliniadur, teledu clyfar neu ffôn clyfar a 
 mwynhewch rai o’r darllediadau unigryw ar draws sianeli cymdeithasol Cymru.

 Rhannwch a gwnewch sylwadau.
 Rhannwch ein cynnwys, ein ffilmiau a’n straeon gyda’ch ffrindiau,  
 eich teulu a’ch cydweithwyr. A chymerwch ran mewn sgyrsiau  
 sy’n digwydd yn fyw drwy gydol y penwythnos.

 Crëwch eich Dydd Gŵyl Dewi eich hun gartref.
 Cymerwch ran, edrychwch ar y cardiau ryseitiau, y rhestri chwarae  
 a’r cynnwys epig a fydd yn gwneud eich Dydd Gŵyl Dewi yn fwy arbennig.

Diolch.

